
Umsögn um frumvarp til laga um virkjun Jökulsár á Brú og Jökulsár í 
Fljótsdal og stækkun Kröfluvirkjunar.

Rafmagnsveitur ríkisins fagna fyrirhuguðum áformum um virkjun Jökulsár á Brú og 
Jökulsár á Fljótsdal og telja að með því megi auka til muna afhendingargetu og 
afhendingaröryggi raforku á Austurlandi.

Eftir sem áður vilja Rafmagnsveitumar jafnframt vekja athygli á 13.gr. laga um 
Landsvirkjun þar sem fram kemur að samningar við iðjuver megi ekki valda hækkun á 
raforkuverði til almenningsveitna. Landsvirkjun hefur nú þegar um 85% hlutdeild í 
raforkuframleiðslu landsins og frumvarp þetta mun auka líkumar á fákeppni í 
raforkuframleiðslu enn frekar. Rafmagnsveitumar telja þá þróun varhugaverða, sérstaklega 
í ljósi væntanlegs frumvarps um ný raforkulög og jafnræðis í nýju markaðsumhverfi, og 
benda á að hugsanlega hefði mátt stofna til hlutafélags um þennan virkjunarkost.

Virkjanaáform á Austurlandi munu leiða til aukins vatnsmagns í Lagarfljóti og valda 
hækkun á vatnsborði þess að öllu óbreyttu, en reynt verður að draga úr hækkuninni með því 
að lækka klapparhaftið ofan Lagarfossvirkjunar. Hækkun á vatnsborði neðan virkjunar, þ.e. 
bakvatns hennar, verður mun meiri sem leiðir til minni nýtanlegrar fallhæðar og rýrir þar 
með orkuvinnslugetu núverandi Lagarfossvirkjunar. Rafmagnsveitur ríkisins telja eðlilegt 
að Landvirkjun verði gerð bótaskyld vegna þessa. A móti kemur að með auknu vatnsmagni 
verður unnt að stækka Lagarfossvirkjun úr 7,5 MW í um 30 MW.

Rafmagnsveitur ríkisins hafa staðið fyrir gróðurfarsrannsóknum í samvinnu við 
Náttúrufræðistofnun allt frá byggingu Lagarfossvirkjunar 1975, þar sem rannsökuð hafa 
verið áhrif vatnsborðs Lagarfljóts á gróður. Eðlilegt verður að telja að Landsvirkjun taki 
þátt í þessum kostnaði í ljósi ótvíræðra áhrifa virkjanaframkvæmda á Austurlandi á 
vatnsborð fljótsins.

Vegna hugmynda um stækkun Kröfluvirkjunar vilja Rafmagnsveitumar benda á aðra 
virkjunarkosti, svo sem eins og Skatastaðavirkjun í Skagafirði (182 MW og 1290 GWh/a) 
og Hrafnabjargavirkjun í Skjálfandafljóti (90 MW og 620 GWh/a), en þar eru á ferðinni 
hagkvæmir virkjunarkostir sem aðrir aðilar en Landsvirkjun gætu staðið að byggingu á með 
vísan til aukins jafnræðis í raforkuframleiðslu.

Vegna flutningslína í tengslum við Kröfluvirkjun setja Rafmagnsveitumar spumingamerki 
við áætlanir um Kröflulínu 3, þar sem einungis er gert ráð fyrir línu með 245 kV spennu. 
Rafmagnsveitumar telja að athuga verði hvort ekki sé æskilegra að línan væri byggð fyrir 
420 kV spennu og þannig hugsað til framtíðaruppbyggingar flutningskerfisins í heild og 
þess að kerfið gegni sínu hlutverki gagnvart raforkuframleiðslunni með lágmarkskostnaði 
og umhverfisáhrifum. Ennfremur telja Rafmagnsveitumar að samhliða undirbúningi að 
virkjanaframkvæmdum og raforkusölu til stóriðju á Austurlandi þurfi að huga að byggingu 
245 kV eða 420 kV línu frá virkjunum á Þjórsár- Tungnaársvæðinu til Kröfluvirkjunar til 
að tengja orkuvinnslukerfi á NA-landi við orkuvinnslukerfið á SV-landi, en slík lína eykur 
orkuvinnslugetu og áreiðanleika kerfisins.


